
Sut i ddefnyddio’r llyfr hwn






Croeso i Sgiliau Hanfodol ar gyfer TGAU Bioleg. Mae’r llyfr hwn wedi’i gynllunio i’ch helpu chi i fynd y tu hwnt i wybodaeth bwnc-benodol, a datblygu’r sgiliau hanfodol sylfaenol i lwyddo ym maes TGAU Gwyddoniaeth. Mae’r sgiliau hyn yn cynnwys Mathemateg, Llythrennedd, a Gweithio’n Wyddonol, sgiliau mae mwy o ffocws arnyn nhw bellach.






	Mae’r bennod Mathemateg yn rhoi sylw i’r pum maes allweddol sy’n ofynnol gan y llywodraeth, â chyddestunau gwahanol sy’n benodol i bwnc Bioleg. Yn eich arholiadau Bioleg, mae cwestiynau sy’n profi sgiliau Mathemateg yn cyfrif am 10% o’r marciau sydd ar gael.


	Mae’r bennod Llythrennedd yn eich helpu chi i ddysgu sut i ateb cwestiynau ymateb estynedig. Bydd disgwyl i chi ateb o leiaf un o’r rhain ar bob papur, gan ddibynnu ar eich manyleb, ac fel arfer maen nhw’n werth chwe marc.


	Mae’r bennod Gweithio’n Wyddonol yn rhoi sylw i’r pedwar maes allweddol ym mhob pwnc gwyddonol TGAU.


	Mae’r bennod Adolygu yn esbonio sut i adolygu’n fwy effeithlon drwy ddefnyddio technegau ymarfer adalw.


	Mae’r bennod Sgiliau Arholiad yn esbonio ffyrdd o wella eich perfformiad yn yr arholiad ei hun.








Er mwyn eich helpu chi i ymarfer eich sgiliau, mae papur arholiad enghreifftiol ar ddiwedd y llyfr, ac un arall ar gael ar y we, ar www.hoddereducation.co.uk/SgiliauHanfodolBioleg. Dydy’r rhain ddim wedi’u cynllunio i gynrychioli unrhyw bapur arholiad yn fanwl gywir, ond maen nhw’n cynnwys cwestiynau enghreifftiol tebyg i’r rhai mewn arholiad, a bydd gofyn i chi roi eich sgiliau mathemateg, llythrennedd ac ymarferol ar waith.


Yn ogystal â blychau Term allweddol a Cyngor mae nifer o nodweddion i ddatblygu eich sgiliau.




A Enghreifftiau wedi’u datrys


Mae’r blychau hyn yn cynnwys cwestiynau ac yna’n dangos y gwaith cyfrifo/datrys sydd ei angen i gyrraedd yr ateb cywir.







A Sylwadau ar atebion


Mae’r ymatebion estynedig enghreifftiol hyn yn cynnwys sylwadau ar atebion, marc ac esboniad o’r rheswm dros ei roi.







B Arweiniad ar y cwestiynau


Mae’r blychau hyn yn eich arwain i’r cyfeiriad cywir fel y gallwch chi weithio tuag at ddatrys y cwestiwn eich hun.







B Asesu ateb myfyriwr


Mae’r gweithgareddau hyn yn gofyn i chi ddefnyddio cynllun marcio i asesu’r ateb enghreifftiol a chyfiawnhau eich sgôr.







C Cwestiynau ymarfer


Bydd y cwestiynau enghreifftiol hyn yn profi eich dealltwriaeth o’r pwnc.







C Gwella’r ateb


Mae’r gweithgareddau hyn yn gofyn i chi ailysgrifennu’r ateb enghreifftiol i’w wella ac ennill marciau llawn.





Mae atebion i’r cwestiynau i gyd yng nghefn y llyfr. Mae’r atebion hyn yn ddatrysiadau llawn sy’n cynnwys gwaith cyfrifo cam wrth gam. Mae atebion i’r ail bapur enghreifftiol i’w cael ar y we, ar www.hoddereducation.co.uk/SgiliauHanfodolBioleg.




★   Mae fersiwn Saesneg y gyfrol hon yn ymdrin â nifer o fanylebau Bioleg ar draws Cymru a Lloegr. Oherwydd hynny, mae’n bosibl nad yw rhai adrannau yn y gyfrol yn uniongyrchol berthnasol i’ch astudiaethau chi ac asesiadau CBAC. Ond rydyn ni wedi gadael yr adrannau hyn i mewn, gan eu bod yn aml yn cynnwys gwybodaeth gefndirol ddefnyddiol. Rydyn ni wedi rhoi nodyn ar ymyl y dudalen yn yr achosion hyn er mwyn tynnu eich sylw atyn nhw.















1 Mathemateg





Mae mathemateg yn rhan bwysig o TGAU Bioleg, ond does dim angen i chi boeni gormod am y sgiliau mae angen i chi eu gwybod a’u defnyddio. Bydd y sgiliau hyn i gyd yn gyfarwydd i chi o’ch cwrs TGAU Mathemateg – ond nawr byddwch chi’n eu defnyddio nhw mewn cyd-destun gwahanol, sef bioleg.


Mae cwestiynau mathemateg cyffredin mewn arholiadau Bioleg yn cynnwys lluniadu graffiau, cyfrifo cymedrau, cyfrifo tebygolrwydd o groesiadau genynnol a darganfod cyfraddau adwaith. Mae’r adran hon yn rhoi sylw i’r enghreifftiau hyn i gyd – a llawer o rai eraill.



» Unedau


Rydyn ni’n defnyddio unedau i fesur meintiau gwyddonol. Mae unedau’n bwysig iawn mewn bioleg. Heb unedau, mae gwerthoedd rhifiadol yn aml yn ddiystyr, a bydd anghofio unedau’n costio marciau i chi yn yr arholiad. Dylech chi sicrhau eich bod chi’n defnyddio unedau priodol ym mhob gwaith cyfrifo a thrin data.


Rydyn ni’n defnyddio amrywiaeth o unedau mewn bioleg. Lle bynnag y mae’n bosibl, dylech chi ddefnyddio’r unedau SI sy’n cael eu cydnabod yn rhyngwladol. Mae’r tabl isod yn crynhoi unedau SI cyffredin a allai ymddangos yn yr arholiadau Bioleg.




Cyngor


Mae SI yn sefyll am Système Internationale, ond does dim angen i chi wybod am hanes y system – dim ond gwybod yr unedau.





Tabl 1.1 Unedau sylfaenol TGAU Bioleg








	Mesuriad

	Uned

	Byrfodd








	màs

	cilogram

	kg




	hyd

	metr

	m




	amser

	eiliad

	s




	tymheredd

	gradd Celsius

	°C




	swm y sylwedd

	mol

	mol




	arddwysedd goleuol

	candela

	cd








Byddai’n anaddas rhoi màs rhywbeth fel ‘toriad' planhigyn mewn cilogramau (mae’r uned yn llawer rhy fawr), felly mae biolegwyr hefyd yn tueddu i ddefnyddio unedau llai (isluosrifau) a mwy (lluosrifau) mewn cyfrifiadau. Mae’r tabl isod yn dangos y rhai cyffredin.




Termau allweddol


Unedau sylfaenol: Mae’r system SI wedi’i seilio ar yr unedau hyn.


Isluosrifau: Ffracsiynau uned sylfaenol neu uned ddeilliadol, fel centi- yn y term centimetr.


Lluosrifau: Niferoedd mawr o unedau sylfaenol neu ddeilliadol, fel cilo- yn y term cilogram.





Tabl 1.2 Unedau isluosol a lluosol cyffredin








	Rhagddodiad

	Symbol

	Ystyr

	Enghraifft









	micro-

	µ

	un miliynfed

	mili-

	m

	un milfed

	centi

	c

	un canfed

	cilo-

	k

	un fil

	1 kg = 1000





	Mega-

	M

	un filiwn

	1 Mm = 1 000 000 m neu 1000 km











» Rhifyddeg a chyfrifo rhifiadol


Mynegiadau ar ffurf ddegol


Mae rhifau degol yn cynnwys digidau i’r dde i’r pwynt degol (.), er enghraifft 5.1 neu 0.9.


Gallwn ni dalgrynnu rhifau degol i fyny neu i lawr i roi gwerthoedd a chyfrifiadau mwy syml. Dyma sut rydyn ni’n talgrynnu:






	Mae angen i werthoedd sy’n gorffen mewn 0.5 neu fwy (0.6, 0.7, 0.8, 0.9) gael eu talgrynnu i fyny, er enghraifft talgrynnu 0.68 i 0.7.


	Mae angen i werthoedd sy’n gorffen mewn 0.4 neu lai (0.3, 0.2, 0.1) gael eu talgrynnu i lawr, er enghraifft talgrynnu 0.34 i 0.3.










Cyngor


Rydyn ni’n aml yn defnyddio rhifau degol hefyd i fynegi ffracsiynau, er enghraifft [image: image] = 0.5.





Dylech chi sicrhau eich bod chi’n defnyddio’r nifer priodol o leoedd degol (ll.d.) wrth dalgrynnu atebion i gwestiynau arholiad. Mae’n debyg y bydd hyn yn dibynnu ar nifer y ffigurau ystyrlon sy’n cael eu defnyddio yn y cwestiwn (mae mwy o wybodaeth am ffigurau ystyrlon ar dudalennau 13–14) neu ar y data sydd wedi’u rhoi.




Term allweddol


Lleoedd degol: Nifer y cyfanrifau sy’n cael eu rhoi ar ôl pwynt degol.





Wrth ateb cwestiynau ymarferol sy’n cynnwys mesuriadau, ddylech chi ddim defnyddio mwy o leoedd degol nag sydd yn y mesuriad lleiaf manwl gywir. Er enghraifft, os yw pren mesur yn cael ei ddefnyddio i fesur arwynebedd ochrau ciwb i’r 0.1 cm agosaf, wrth ddefnyddio’r gwerth hwn i gyfrifo’r arwynebedd arwyneb (cm2) a’r cyfaint (cm3), ddylech chi ddim defnyddio mwy nag un lle degol.


Mae gan y rhan fwyaf o werthoedd nifer union o leoedd degol, ond mae eraill yn gallu cynnwys degolion cylchol (er enghraifft [image: image] = 0.333333333 cylchol) neu nifer anfeidraidd o leoedd degol (fel pi – π). Mae’n bwysig talgrynnu’r gwerthoedd anarferol hyn i’r nifer priodol o leoedd degol.




Cyngor


Os ydych chi’n creu tablau canlyniadau yn eich arholiad neu mewn tasg ymarferol ofynnol, cofiwch roi’r un nifer o leoedd degol i’r gwerthoedd i gyd.







A Enghraifft wedi’i datrys


Mae cyfaint stumog ddynol yn cael ei amcangyfrif yn 1.065 litr. Ysgrifennwch y cyfaint hwn i’r 0.1 litr agosaf.


Cam 1 Gan mai 6 yw gwerth yr ail le degol, mae angen talgrynnu i fyny i un lle degol.


Cam 2 Mae hyn yn rhoi’r ateb: 1.065 litr = 1.1 litr (i’r 0.1 litr agosaf).







B Arweiniad ar y cwestiynau






	
Mae diamedr gwreiddyn yn 0.345 cm. Ysgrifennwch y diamedr hwn i un lle degol.

Cam 1 Yr ail le degol yw 4, felly mae angen talgrynnu i lawr.


Cam 2 Diamedr y gwreiddyn i un lle degol = ______




	
Yn ystod ymchwiliad i ddwysedd meinwe ffwng, mae clorian ddigidol yn cael ei defnyddio i fesur màs sampl i’r 0.01 g agosaf. Mae pren mesur yn cael ei ddefnyddio i fesur y ffwng i ddarganfod y cyfaint. Mae’r pren mesur yn mesur i’r 0.1 cm agosaf. Yna, mae’r dwysedd mewn g/cm3 yn cael ei gyfrifo.

Beth yw nifer mwyaf y lleoedd degol a ddylai gael eu defnyddio wrth nodi’r dwysedd?


Cam 1 Mae dau ddarn o gyfarpar yn cael eu defnyddio i ddarganfod y dwysedd. Mae un yn gywir i ddau le degol (y glorian) ac un yn gywir i un lle degol (y pren mesur). Cofiwch: ni ddylai’r dwysedd sy’n cael ei gyfrifo ddefnyddio mwy o leoedd degol na’r darn o gyfarpar lleiaf manwl gywir.


Cam 2 Nifer y lleoedd degol = _____

















C Cwestiynau ymarfer






	Mae ymchwiliad i actifedd amylas yn cynhyrchu 6.8736 g o glwcos. Ysgrifennwch y màs hwn i ddau le degol.


	Mewn cadwyn fwyd, mae’r effeithlonrwydd trawsnewid yn 10.2% rhwng yr ysydd cynradd a’r ysydd eilaidd, ac yn 9.8% rhwng yr ysydd eilaidd a’r ysydd trydyddol. I sawl lle degol y dylai effeithlonrwydd trawsnewid y cynhyrchwyr a’r ysyddion cynradd gael ei roi? Esboniwch eich ateb.











Mynegiadau ar ffurf safonol


Mewn bioleg, rydyn ni’n aml yn defnyddio rhifau mawr iawn neu rifau bach iawn. Er enghraifft, gallai’r egni mae planhigyn yn ei gael o’r Haul fod yn 1 800 000 kJ/m2/bl, a gallai diamedr cell facteriol fod yn 0.005 mm. Yn hytrach nag ysgrifennu’r rhifau hyn â llawer o seroau, sy’n eu gwneud nhw’n anodd eu darllen a’u deall, gallwn ni ddefnyddio ffurf safonol (neu nodiant gwyddonol) i gyflwyno’r rhifau’n fwy cryno. Dyma rai enghreifftiau:


 10000 = 1 × 104


   1000 = 1 × 103


     100 = 1 × 102


       10 = 1 × 101


      0.1 = 1 × 10–1


    0.01 = 1 × 10–2


  0.001 = 1 × 10–3


0.0001 = 1 × 10–4


Mae nifer y seroau’n cael ei drosi’n bŵer 10 wrth ysgrifennu pob rhif ar ffurf safonol. Rydyn ni’n ysgrifennu pwerau fel rhifau uwchysgrif – er enghraifft, rydyn ni’n ysgrifennu 10 i bŵer 2 fel 102 – y rhif 2 bach uchel yw’r pŵer.


Mae pŵer positif yn golygu lluosi â'r pŵer 10 hwnnw. Yn y bôn, mae hyn yn golygu bod angen i chi luosi â 10 yr un nifer o weithiau â'r pŵer. Er enghraifft, mae gan 1 × 103 y pŵer 3, felly rydyn ni’n lluosi 1 â 10 dair gwaith:


1 × 10 × 10 × 10 = 1000 = 1 × 103


Wrth gynrychioli rhifau sy’n llai nag 1 ar ffurf safonol, rydych chi’n cael pwerau negatif (er enghraifft 1 × 10–1). Yn y bôn, mae hyn yn golygu bod angen i chi rannu â 10 yr un nifer o weithiau â'r pŵer. Er enghraifft, mae gan 1 × 10–2 y pŵer –2, felly mae angen rhannu 1 â 10 ddwywaith:


1 ÷ 10 ÷ 10 = 0.01 = 1 × 10–2.




Cyngor


Wrth luosi rhifau ar ffurf safonol, mae angen adio’r pwerau at ei gilydd a lluosi’r rhifau eraill.









A Enghreifftiau wedi’u datrys






	
Mae lled tiwb sylem yn 0.072 mm. Ysgrifennwch y lled hwn ar ffurf safonol.

Cam 1 Rydyn ni’n gwybod bod 0.01 = 1 × 10–2


Cam 2 Gan fod y lled yn 0.072, mae angen rhoi 7.2 yn lle’r 1


Cam 3 Mae hyn yn rhoi ateb o 0.072 mm = 7.2 × 10–2 mm




	
Mae safle samplu coedwig dymherus yn 2 × 103 m o hyd ac 1 × 103 m o led. Beth yw cyfanswm arwynebedd y safle samplu?

Wrth luosi rhifau ar ffurf safonol, mae angen adio’r pwerau at ei gilydd a lluosi’r rhifau eraill.


2 × 103 × 1 × 103


= 2 × 1 × 103 + 3


= 2 × 106 m2















B Arweiniad ar y cwestiynau






	
Mae ysgyfant dynol yn cynnwys 500 miliwn o alfeoli. Cyfaint cymedrig un alfeolws yw 4.2 × 10–3. Beth yw cyfanswm cyfaint cymedrig yr holl alfeoli yn yr ysgyfant hwn? Rhowch eich ateb ar ffurf safonol.

Cam 1 Yn gyntaf, mae angen trawsnewid nifer yr alfeoli yn ffurf safonol:


500 miliwn = ______


Cam 2 Nawr, lluosi nifer yr alfeoli â chyfaint cymedrig un alfeolws:


4.2 × 10–3 × ______ = ______




	
Mae rhywogaeth bacteriwm yn rhannu bob dwy awr. Os oes 10 o facteria yn y boblogaeth wreiddiol, faint o facteria fyddai yno ar ôl 24 awr? Defnyddiwch yr hafaliad isod a rhowch eich ateb ar ffurf safonol:

Poblogaeth bacteria = poblogaeth gychwynnol y bacteria × 2nifer y rhaniadau


Cam 1 Cyfrifo sawl rhaniad fydd yn digwydd mewn 24 awr. I wneud hyn, mae angen rhannu’r amser rhannu cymedrig â chyfanswm yr amser.


24 ÷ 2 = 12


Felly, mae’r bacteria’n rhannu 12 gwaith mewn 24 awr.


Cam 2 Amnewid y gwerthoedd i’r hafaliad.


Poblogaeth bacteria = 10 × 212 = _____















Term allweddol


Cymedr: Math o gyfartaledd yw’r cymedr. Cymedrig yw’r ansoddair. Rydyn ni’n sôn am gymedrau ar dudalennau 14–15.







C Cwestiynau ymarfer






	Mae màs cytref ffwngaidd yn cael ei amcangyfrif yn 605 000 kg. Rhowch y rhif hwn ar ffurf safonol.


	Mae diamedr cnewyllyn yn 0.005 mm. Ysgrifennwch y rhif hwn ar ffurf safonol.


	Mae rhywogaeth bacteriwm yn rhannu bob 5 awr. Os oes 200 o facteria yn y boblogaeth wreiddiol, faint o facteria fyddai yno ar ôl 30 awr? Defnyddiwch yr hafaliad yn Arweiniad ar y cwestiwn 2 a rhowch eich ateb ar ffurf safonol.













Ffracsiynau, canrannau a chymarebau


Ffracsiynau a chanrannau


Rhan o rif cyfan yw ffracsiwn, ac rydyn ni’n ei fynegi fel rhif cyfan wedi’i rannu â rhif cyfan arall. Y rhif uwchben y llinell mewn ffracsiwn yw’r rhifiadur a’r rhif isaf yn y ffracsiwn yw’r enwadur.


Wrth ddefnyddio ffracsiynau, mae’n arfer da ysgrifennu pob ffracsiwn ar ei ffurf symlaf, er enghraifft gallech chi ysgrifennu [image: image] fel [image: image], [image: image] neu [image: image], ond dylech chi ddefnyddio’r ffurf symlaf, sef [image: image].


I ganfod ffurf symlaf ffracsiwn, mae angen rhannu’r rhifiadur a’r enwadur (y rhif uchaf a’r rhif isaf) â'r un rhif cyfan (ffactor gyffredin), a dal i wneud hyn nes nad yw’n bosibl rhannu’r rhifiadur a’r enwadur eto i roi rhifau cyfan.


Er enghraifft, yn [image: image] gallwn ni rannu’r rhifiadur a’r enwadur â 2 i roi rhifau cyfan, felly [image: image].


Yn [image: image] gallwn ni rannu’r rhifiadur a’r enwadur â 3 i roi rhifau cyfan, felly [image: image]. Dydy hi ddim yn bosibl rhannu 3 a 4 eto â'r un rhif i roi rhifau cyfan, felly [image: image] yw’r ffordd symlaf o ysgrifennu’r ffracsiwn hwn.


Fel ffracsiynau, mae canrannau’n cynrychioli rhan o rif cyfan. Yn wahanol i ffracsiynau, rydyn ni’n eu mynegi nhw ar ffurf rhif ac yna’r symbol canran %, sy’n golygu ‘wedi’i rannu â 100' neu ‘allan o 100'. Er enghraifft: [image: image] = 25%.


I drosi ffracsiwn yn ganran, mae angen rhannu’r rhifiadur (y rhif uchaf) â'r enwadur (y rhif isaf) a lluosi â 100.




Termau allweddol


Ffracsiwn: Rhif sy’n cynrychioli rhan o rif cyfan.


Rhifiadur: Y rhif uwchben y llinell mewn ffracsiwn.


Enwadur: Y rhif o dan y llinell mewn ffracsiwn.


Ffactor gyffredin: Rhif cyfan sy’n rhannu i mewn i’r enwadur a’r rhifiadur mewn ffracsiwn i roi rhifau cyfan.







Cyngor


Os yw’r rhifiadur a hefyd yr enwadur yn ddau eilrif, dydy’r ffracsiwn ddim ar ei ffurf symlaf.







A Enghreifftiau wedi’u datrys






	
Mewn prawf cyffuriau, mae symptomau 12 o 36 o gyfranogwyr yn gwella. Ysgrifennwch hyn fel ffracsiwn ar ei ffurf symlaf.

Cam 1 Ysgrifennu 12 allan o 36 fel ffracsiwn: [image: image].


Cam 2 Rhannu’r ddau rif yn y ffracsiwn â’r un rhif i gael rhifau cyfan. Mae 12 a 36 yn ddau eilrif, felly mae 2 yn ffactor. Mae rhannu’r ddau â 2 yn rhoi [image: image].


Cam 3 Mae 6 ac 18 hefyd yn ddau eilrif, felly rydyn ni’n rhannu’r ddau eto â 2 i gael [image: image].


Cam 4 Mae’n amlwg bod 3 yn ffactor gyffredin i 3 a 9. Mae rhannu’r ddau â 3 yn rhoi [image: image].


Dydy hi ddim yn bosibl rhannu’r rhifiadur a’r enwadur eto â'r un ffactor i gael rhifau cyfan, felly ffurf symlaf y ffracsiwn yw [image: image].




	
Mae ymchwiliad yn cael ei gynnal i effaith newid crynodiad NaCl ar fàs sampl moronen mewn hydoddiant. Mae’r sampl moronen yn colli 3 g o’i gyfanswm màs o 10 g. Pa ganran o’i màs mae’r foronen yn ei cholli?

Cam 1 Yn yr achos hwn, mae’r ‘cyfan’ yn 10 g ac mae’r ‘rhan’ yn 3 g, felly mae’r foronen yn colli [image: image] o’i màs.


Cam 2 I droi’r ffracsiwn hwn yn ganran, mae angen rhannu’r rhifiadur (3) â'r enwadur (10) a lluosi â 100:




[image: image]

















Cyngor


Os ydych chi’n cydnabod o’r dechrau bod 12 yn ffactor i 36, ffordd gyflymach o wneud y cyfrifiad fyddai rhannu’r rhifiadur a’r enwadur â'u ffactor gyffredin 12:


   [image: image]


felly [image: image]







B Arweiniad ar y cwestiynau






	
Fe wnaeth stociau penfras ym Môr Iwerydd leihau’n sylweddol yn ystod yr ugeinfed ganrif. Yn y blynyddoedd diwethaf, mae stociau penfras wedi dechrau adfer, ond mae gwyddonwyr yn parhau i astudio poblogaethau penfras yn ofalus. Mewn un ardal benodol, yr amcangyfrif oedd bod biomas penfras wedi lleihau o 2500 tunnell i 1500 tunnell. Cynrychiolwch y biomas newydd hwn fel ffracsiwn o’r biomas gwreiddiol. Rhowch eich ateb ar ei ffurf symlaf.

1500 yw’r rhifiadur a 2500 yw’r enwadur.


Cam 1 Mae hyn yn rhoi’r ffracsiwn [image: image]


Nid dyma ffurf symlaf y ffracsiwn hwn.


Cam 2 I ganfod ffurf symlaf y ffracsiwn hwn, mae angen rhannu’r ddau rif â ffactor gyffredin. Ffactor gyffredin fwyaf y ddau rif hyn yw 500.


[image: image]



	
Mewn diwrnod, mae 4000 kJ o egni golau o’r Haul yn syrthio ar blanhigyn. Mae’r planhigyn yn trawsnewid 52 kJ o’r egni hwn yn gynhyrchion ffotosynthetig.

Cyfrifwch pa mor effeithlon yw’r trosglwyddiad egni hwn, gan roi eich ateb fel canran.


I gyfrifo effeithlonrwydd canrannol y trosglwyddiad egni hwn, mae angen rhannu swm yr egni yn y cynhyrchion ffotosynthetig â chyfanswm yr egni sy’n syrthio ar y planhigyn, yna lluosi’r ateb â 100.


Cam 1 Effeithlonrwydd trosglwyddo egni = ______ ÷ ______ × 100


Cam 2 Effeithlonrwydd trosglwyddo egni = _______















C Cwestiynau ymarfer






	Mae ymchwiliad yn cael ei gynnal i drosglwyddiad biomas drwy ecosystem gweundir. Mae’r canlyniadau’n cael eu defnyddio i luniadu’r gadwyn fwyd ganlynol.



[image: image]




Cyfrifwch effeithlonrwydd y trosglwyddiadau isod. Ym mhob achos, rhowch eich ateb fel canran a hefyd fel ffracsiwn ar ei ffurf symlaf.






	y grug i’r rugiar


	y rugiar i’r llwynog










	Y pedwar bas mewn DNA yw adenin (A), thymin (T), cytosin (C) a gwanin (G). Mae A yn paru â T bob amser, ac mae C yn paru â G bob amser.

Mewn sampl DNA penodol, mae 30% o’r basau yn thymin. Cyfrifwch pa ganran o’r basau sy’n gwanin.













Cymarebau


Mae cymhareb yn mynegi perthynas rhwng meintiau. Mae’n dangos faint o un peth sydd gennych chi o’i gymharu â faint o un neu fwy o bethau eraill. Rydyn ni’n defnyddio colon (:) i wahanu’r rhifau mewn cymarebau.


Er enghraifft, tybiwch fod dau blanhigyn o rywogaeth benodol yn cael eu croesi ac yn cynhyrchu wyth epil â phetalau coch am bob pedwar epil â phetalau porffor. Felly, cymhareb y planhigion â phetalau coch i’r planhigion â phetalau porffor yw 8 : 4.




Term allweddol


Cymhareb: Ffordd o gymharu meintiau; er enghraifft, cymhareb tri afal a phedwar oren yw 3 : 4.







Yn union fel ffracsiynau, dylech chi geisio cynrychioli cymarebau ar eu ffurf symlaf. I wneud hyn:






	Rhannwch bob rhif yn y gymhareb â'r un rhif (ffactor gyffredin).


	Daliwch i wneud hyn nes bod gennych chi fynegiad sydd ddim yn gallu cael ei rannu eto i roi rhifau cyfan.


	Yn yr enghraifft uchod, gallwn ni rannu dwy ochr y gymhareb â 4 i roi rhifau cyfan. Yna, y gymhareb yw 2 blanhigyn petalau coch : 1 planhigyn petalau porffor.


	Dydy hi ddim yn bosibl rhannu’r rhifau 2 ac 1 â'r un rhif i roi rhifau cyfan, felly dyma ffurf symlaf y gymhareb.










A Enghraifft wedi’i datrys


Mewn croesiad genynnol, cymhareb ddisgwyliedig yr epil yw 3 blew hir : 1 blew byr. Os oes 20 o epil, faint o’r epil byddech chi’n disgwyl iddyn nhw fod â blew hir a faint fyddai â blew byr?


Cam 1 Adio’r rhifau yn y gymhareb at ei gilydd: 3 + 1 = 4


Cam 2 Rhannu cyfanswm nifer yr epil â’r nifer sydd wedi’i ganfod yng Ngham 1.


20 ÷ 4 = 5


Dyma faint mae pob ‘1’ yn y gymhareb yn ei gynrychioli.


Cam 3 Lluosi pob rhif yn y gymhareb â’r gwerth rydych chi wedi’i ganfod yng Ngham 2.


Felly, rydyn ni’n disgwyl:


3 × 5 = 15 epil blew hir


1 × 5 = 5 epil blew byr







B Arweiniad ar y cwestiynau






	
Mae croesiad genynnol yn cael ei gynnal i gyfrifo’r epil disgwyliedig wrth fridio dau bysgodyn gyda’i gilydd. Yn y rhywogaeth hon, mae pysgod â rhesi coch yn drechol dros bysgod â rhesi oren. Roedd un pysgodyn yn heterosygaidd â rhesi coch, a’r llall yn homosygaidd â rhesi oren.

Defnyddiwch ddiagram sgwâr Punnett i ddarganfod cymhareb ddisgwyliedig yr epil â rhesi oren i’r rhai â rhesi coch.


Cam 1 Defnyddio C ar gyfer yr alel trechol, ac c ar gyfer yr alel enciliol. Genoteip y rhiant â rhesi coch yw Cc. Genoteip y rhiant â rhesi oren yw cc.


Cam 2 Mae hyn yn rhoi’r croesiad genynnol canlynol:








	Rhieni:

	Cc

	

	cc

	






	Gametau:

	C

	c

	c

	c















	

	c

	c










	C 

	

	






	c 

	

	









Cam 3 Cymhareb ddisgwyliedig yr epil = _______















C Cwestiynau ymarfer






	Mae cyfaint organeb tua 8 cm3 a’i harwynebedd arwyneb tua 24 cm2. Beth yw cymhareb arwynebedd arwyneb : cyfaint yr organeb hon?













Amcangyfrif canlyniadau



 ★  Does dim angen y testun hwn yn benodol ar gyfer TGAU Bioleg CBAC, ond gall fod yn ddefnyddiol er hynny.





Wrth wneud cyfrifiadau, mae’n gallu bod yn ddefnyddiol amcangyfrif yr ateb yn gyntaf. Mae amcangyfrifon yn gallu golygu y byddwch chi’n sylwi ar gamgymeriadau amlwg. Er enghraifft, os ydych chi’n pwyso’r rhif anghywir ar eich cyfrifiannell, neu’n rhannu yn lle lluosi wrth wneud cyfrifiad, bydd amcangyfrif yn dangos i chi fod eich ateb yn amlwg yn anghywir. Yna, gallwch chi wirio’r cyfrifiad a chywiro eich camgymeriad.


Mae amcangyfrif i fod yn gyflym. Mae hyn yn golygu bod angen i chi wneud y cyfrifiadau mor hawdd â phosibl. Y ffordd orau o wneud hyn yw talgrynnu pob gwerth sydd wedi’i roi i’r deg, i’r cant neu i’r rhif cyfan cyfleus arall agosaf. Chewch chi ddim y rhif ‘cywir’ fel ateb, ond cewch chi amcangyfrif bras ohono.




A Enghraifft wedi’i datrys


Mae darn o goedwig law’r Amazon wedi dioddef datgoedwigo dwys. Mae hyn wedi effeithio ar ardal 33 km o hyd ac 1.89 km o led. Amcangyfrifwch gyfanswm yr arwynebedd.


Cam 1 I amcangyfrif yr arwynebedd yn gyflym, mae angen talgrynnu’r ddau werth sydd wedi’u rhoi i wneud y cyfrifiad yn fwy syml.


Talgrynnu 33 km i lawr i 30 km


Talgrynnu 1.89 km i fyny i 2 km


Cam 2 Gwneud y cyfrifiad gan ddefnyddio’r gwerthoedd wedi’u talgrynnu.




Mae hyn yn rhoi amcangyfrif arwynebedd o 30 km × 2 km = 60 km2


Wrth ddefnyddio cyfrifiannell i ganfod yr arwynebedd gan ddefnyddio’r gwerthoedd yn y cwestiwn, yr ateb yw: 33 km × 1.89 km = 62.37 km2


Yn amlwg, mae gwahaniaeth rhwng yr amcangyfrif a’r gwerth gwirioneddol: nid 60 km2 yw’r ateb cywir, ond mae ein hamcangyfrif yn agos.










Cyngor


Mae amcangyfrif yn sgìl defnyddiol sy’n gallu eich helpu chi i wirio a yw cyfrifiad yn gywir, ond mewn arholiad mae’n bwysig defnyddio eich cyfrifiannell i ganfod y gwerth yn fanwl gywir ac ysgrifennu hwn fel yr ateb.







Cyngor


Mae amcangyfrifon hefyd yn gallu eich helpu chi i sylwi ar gamgymeriadau amlwg yn eich atebion. Er enghraifft, yn y cwestiwn hwn, pe baech chi wedi pwyso ÷ yn lle × ar y gyfrifiannell, byddech chi wedi cael 17.46 km2, sy’n edrych yn anghywir ar yr olwg gyntaf. Yna, gallech fynd yn ôl a chywiro’r camgymeriad.







B Arweiniad ar y cwestiynau






	
Mae ymchwiliad yn cael ei gynnal i boblogaeth mwydod nematod mewn dau sampl o bridd coedwig. Roedd 781 651 o fwydod yn sampl A, a 314 528 yn sampl B. Amcangyfrifwch gyfanswm nifer y mwydod yn y ddau sampl.

I amcangyfrif y cyfanswm, mae angen talgrynnu’r ddau rif i’r 10 000 agosaf ac yna adio’r ddau.


Cam 1 Talgrynnu’r ddau rif: _____ + _____


Cam 2 Swm yr amcangyfrif o gyfanswm y boblogaeth = _____




	
Mewn ymchwiliad i ensymau, mae 12 g o gynnyrch yn cael ei gynhyrchu mewn 19 munud. Amcangyfrifwch gyfradd yr adwaith hwn mewn g/ mun.

Cam 1 Talgrynnu 12 g a hefyd 19 munud i’r 10 agosaf: ______ a ______


Cam 2 Canfod cyfradd yr adwaith drwy rannu màs y cynnyrch dros amser. Cyfradd yr adwaith = ______

















C Cwestiynau ymarfer






	Mewn ymchwiliad i drylediad, mae’r amser mae’n ei gymryd i gyrraedd ecwilibriwm yn cael ei gofnodi. Mae’r ymchwiliad yn cael ei ailadrodd dair gwaith.

196 munud, 202 munud, 190 munud


Amcangyfrifwch yr amser cymedrig mae’n ei gymryd i gyrraedd ecwilibriwm mewn munudau.




	Yn ystod y dydd, mae crynodiad glwcos yng ngwaed unigolyn yn gostwng o 6.3 mmol/L i 3.9 mmol/L. I amcangyfrif y newid canrannol yng nghrynodiad y glwcos yn y gwaed, mae ymchwilydd yn gwneud y cyfrifiad canlynol:



[image: image]


Ai dyma’r amcangyfrif gorau gallai’r ymchwilydd fod wedi’i wneud? Esboniwch eich ateb.














» Trin data


Defnyddio ffigurau ystyrlon


Mae ffigurau ystyrlon yn gallu bod yn bwnc cymhleth, ond mae rhai rheolau cyffredinol ar gyfer eu defnyddio nhw. Mae eithriadau i’r rheolau isod, ond mae’r rhain yn annhebygol o ymddangos mewn arholiad TGAU. Yn gyffredinol, mae pob digid yn ffigur ystyrlon heblaw yn yr enghreifftiau isod:






	
Sero arweiniol yw seroau o flaen digid sydd ddim yn sero. Er enghraifft, mae dau sero arweiniol yn 0.07, a dydy’r rhain ddim yn ffigurau ystyrlon. Dim ond un ffigur ystyrlon sydd yn 0.07 (sef 7). Rydyn ni’n ysgrifennu’r seroau i wneud y gwerth lle yn gywir.


	
Sero dilynol yw sero sy’n dilyn digid sydd ddim yn sero os nad yw’r sero oherwydd talgrynnu neu’n cael ei ddefnyddio i ddangos gwerth lle. Er enghraifft, mae gwerth sydd wedi’i dalgrynnu i’r cant agosaf (er enghraifft 600 g) yn cynnwys dau sero dilynol sydd ddim yn arwyddocaol, felly dim ond un ffigur ystyrlon sydd ynddo (sef 6). Byddai gwerth sydd 600 g yn union, fodd bynnag, yn cynnwys tri ffigur ystyrlon, a byddai’r seroau yn yr achos hwn yn ystyrlon.


	
Digidau ffug yw digidau sy’n gwneud i werth sydd wedi’i gyfrifo edrych yn fwy trachywir na’r data gwreiddiol a gafodd eu defnyddio yn y cyfrifiad. Er enghraifft, tybiwch fod un ochr i sgwâr yn cael ei mesur â phren mesur yn 13.1 cm o hyd. Mae defnyddio’r mesuriad hwn i gyfrifo arwynebedd y sgwâr yn rhoi gwerth o 171.61 cm2 (13.1 × 13.1). Dim ond i dri ffigur ystyrlon roedd y pren mesur yn mesur, ond mae’r ateb sydd wedi’i roi’n cynnwys pum ffigur ystyrlon. Mae hyn yn golygu bod y ddau ddigid olaf (6 ac 1) yn ffug ac na ddylen nhw gael eu cynnwys yn yr ateb terfynol. Felly, dylai’r canlyniad gael ei dalgrynnu i 172 cm2 (tri ffigur ystyrlon fel yn y mesuriad gwreiddiol).





Wrth ddefnyddio dau neu fwy o ddarnau o gyfarpar mesur, dylai terfynau’r mesuriad lleiaf manwl gywir gael eu defnyddio wrth nodi’r canlyniadau sy’n cael eu cyfrifo. Mae hyn yn golygu y dylech chi ddefnyddio’r un nifer o ffigurau ystyrlon â’r cyfarpar lleiaf manwl gywir. Fel arfer, bydd hyn yn golygu defnyddio yr un nifer o leoedd degol â’r darn o gyfarpar lleiaf manwl gywir. Mae mwy o fanylion am drachywiredd, manwl gywirdeb a chydraniad ar dudalennau 64–65.




Cyngor


Mae’r term ‘ffigurau ystyrlon’ yn aml yn cael ei dalfyrru i ‘ff.y.’ neu ‘ffig yst’.







Termau allweddol


Sero arweiniol: Sero o flaen digid sydd ddim yn sero, er enghraifft mae gan 0.6 un sero arweiniol.


Gwerth lle: Gwerth digid mewn rhif, er enghraifft yn 926, mae gan y digidau y gwerthoedd 900, 20 a 6 i roi’r rhif 926.


Sero dilynol: Sero ar ddiwedd rhif.


Digidau ffug: Digidau sy’n gwneud i werth sydd wedi’i gyfrifo edrych yn fwy trachywir na’r data a gafodd eu defnyddio yn y cyfrifiad gwreiddiol.









A Enghreifftiau wedi’u datrys






	
Darganfyddwch sawl ffigur ystyrlon sydd yn y rhif 0.0304.

Cam 1 Canfod y digid cyntaf o’r chwith sydd ddim yn sero. 3 yw hwn.


Cam 2 Mae’r ddau sero i’r chwith i’r 3 yn seroau arweiniol, felly dydy’r rhain ddim yn ystyrlon.


Cam 3 Mae’r tri digid arall (3, 0 a 4) yn ystyrlon.


Cam 4 Felly, mae gan y rhif hwn dri ffigur ystyrlon.




	
Mae màs ymennydd oedolyn dynol yn 1368 g. Ysgrifennwch y màs hwn i ddau ffigur ystyrlon.

Cam 1 Y digid ystyrlon cyntaf yw 1, a’r digid sy’n union i’r dde ohono, 3, yw’r ail ddigid ystyrlon. Y rhain yw’r ddau ddigid ystyrlon mae angen i ni eu defnyddio i gyfrifo ein hateb.


Cam 2 I gyfrifo’r ateb, mae angen i ni benderfynu a allwn ni ddefnyddio 3 fel yr ail ffigur ystyrlon (er enghraifft, ateb o 1300) neu a fydd angen ei dalgrynnu i fyny i 4 (er enghraifft, ateb o 1400). Er mwyn cael gwybod a ddylen ni dalgrynnu i fyny neu i lawr, mae angen edrych ar y digid sy’n union i’r dde o’r 3.


Cam 3 Yn yr achos hwn, 6 yw’r digid, felly mae angen i ni dalgrynnu 1368 i fyny i 1400.


Cam 4 Felly, y màs yw 1400 g i ddau ffigur ystyrlon. Ffordd arall o ysgrifennu hyn yw 1.4 × 103 g ar ffurf safonol (mae mwy o fanylion am ffurf safonol ar dudalen 7).















B Arweiniad ar y cwestiwn






	
Ysgrifennwch y rhif 0.040891 i ddau ffigur ystyrlon.

Cam 1 Canfod y digid cyntaf o’r chwith sydd ddim yn sero (dydy seroau arweiniol i’r chwith o hwn ddim yn ystyrlon): _______


Cam 2 Canfod yr ail ffigur ystyrlon mae angen i chi ei gadw: _______


Cam 3 Edrych ar y digid sy’n union i’r dde o’r ail ffigur ystyrlon a’i ddefnyddio i benderfynu oes angen talgrynnu i fyny neu i lawr.


Ateb i ddau ffigur ystyrlon: _______















C Cwestiynau ymarfer






	Ysgrifennwch 5783 g i ddau ffigur ystyrlon.


	Ysgrifennwch 0.63830 mm i dri ffigur ystyrlon.


	Yn ystod ymchwiliad i gyfradd adwaith wedi’i gatalyddu gan ensym, mae clorian yn cael ei defnyddio i fesur 71.6 g o gynnyrch a gynhyrchwyd mewn 10.5 awr. Mae’r màs hwn yn cael ei ddefnyddio i gyfrifo cyfradd adwaith o 6.819 g/awr. Ysgrifennwch yr ateb i’r nifer cywir o ffigurau ystyrlon.











Canfod cymedrau rhifyddol



‘Cyfartaledd’ yw’r cymedr (mewn tablau neu hafaliadau), ac rydyn ni’n ei gyfrifo drwy adio pob gwerth unigol mewn set ddata at ei gilydd a rhannu â chyfanswm nifer y gwerthoedd sy’n cael eu defnyddio.


Y cymedr yw’r cyfartaledd mwyaf cyffredin mewn bioleg, a’r un byddwch chi’n ei ddefnyddio fel arfer mewn ymchwiliadau ymarferol. Er enghraifft, gallech chi ei ddefnyddio wrth ymchwilio i effaith arddwysedd golau ar nifer y swigod mae dyfrllys yn eu cynhyrchu: ailadrodd pob arddwysedd golau dair gwaith a chanfod cymedr nifer y swigod.




Term allweddol


Cymedr rhifyddol: Cyfanswm set o werthoedd wedi’i rannu â nifer y gwerthoedd yn y set – cyfartaledd yw’r enw arno weithiau.







Mae rhai anfanteision o ddefnyddio’r cymedr i roi cyfartaledd data gan fod canlyniadau eithafol (neu allanolion) yn gallu ei sgiwio. Mae’r tabl isod yn dangos enghraifft o hyn.




Term allweddol


Allanolyn: Pwynt data sy’n llawer mwy neu’n llawer llai na’r pwynt data agosaf ato.





Tabl 1.3 Anfanteision y cymedr








	Tymheredd (°C) 

	20

	20

	20






	Cyfradd adwaith proteas (1 / amser mae’n ei gymryd)

	0.1

	0.2

	0.9









Yn y set ddata hon, mae 0.9 yn wahanol iawn i’r gwerthoedd eraill, felly mae’n edrych yn debygol iawn bod y gwerth hwn yn allanolyn. Mae hyn yn golygu y gallwn ni ei eithrio wrth gyfrifo’r cymedr:


[image: image] (2 yw nifer y gwerthoedd data sy’n cael eu defnyddio i gyfrifo’r cymedr)


Pe bai 0.9 wedi cael ei gynnwys, byddai wedi rhoi gwerth cymedrig o:




[image: image]




Mae’r ail werth hwn yn llawer mwy na’r cymedr sy’n cael ei gyfrifo heb ddefnyddio’r allanolyn, felly nid yw’n cynrychioli’r data cystal.




Cyngor


Os oes allanolion yn bresennol mewn set ddata, mae’n gallu bod yn fwy priodol defnyddio math arall o gyfartaledd (fel y canolrif neu’r modd – gweler tudalen 23) neu gallwch chi anwybyddu’r allanolion cyn cyfrifo’r cymedr.







A Enghraifftiau wedi’ udatrys






	
Mae’r tabl isod yn dangos canlyniadau arolwg o gyfrif celloedd gwyn y gwaed mewn claf dros wythnos. Cyfrifwch gyfrifon cymedrig celloedd gwyn y gwaed y claf, gan roi eich ateb i’r rhif cyfan agosaf.







	Dydd

	Cyfrif celloedd gwyn y gwaed (celloedd / µl)










	1

	8000






	2

	8500






	3

	9000






	4

	8300






	5

	8600






	6

	8000






	7

	8100









Cam 1 Adio’r gwerthoedd data i gyd at ei gilydd:


8000 + 8500 + 9000 + 8300 + 8600 + 8000 + 8100 = 58 500


Cam 2 Rhannu â chyfanswm nifer y pwyntiau data, sef 7. 58 500 ÷ 7 = 8357.143


Cam 3 Gan fod y cwestiwn yn gofyn am y rhif i’r rhif cyfan agosaf, talgrynnu’r ateb i lawr: 8357 cell/μl




	
Mae’r tabl isod yn dangos canlyniadau ymchwiliad i gyfradd adwaith ensym amylas. Llenwch y ddau werth sydd ar goll yn y tabl.







	Crynodiad yr amylas (%)

	Amser mae’r hydoddiant yn ei gymryd i droi’n ddu–las / eiliadau










	

	    1

	    2

	    3

	    Cymedr






	  20

	300

	350

	376

	     342






	  40

	270

	278

	266

	






	  60

	190

	185

	177

	






	  80

	124

	131

	121

	     125






	100

	  45

	  62

	  58

	       55









Cam 1 Adio’r tri mesuriad amser at ei gilydd ar gyfer crynodiad amylas 40% a rhannu â 3. Mae hyn yn rhoi ateb o 271 eiliad.


Cam 2 Adio’r tri mesuriad amser at ei gilydd ar gyfer crynodiad amylas 60% a rhannu â 3. Mae hyn yn rhoi ateb o 184 eiliad.















Cyngor


Celloedd am bob microlitr (μl) yw’r uned rydyn ni’n ei defnyddio wrth gyfrif celloedd gwyn y gwaed. Fydd dim disgwyl i chi gofio’r uned hon.







Cyngor


Mae’r tabl hwn yn rhoi’r gwerthoedd cymedrig i gyd fel rhifau cyfan, felly dylech chi sicrhau bod eich atebion hefyd yn rhifau cyfan. Mae hyn yn golygu y bydd y gwerthoedd cymedrig i gyd yn gyson.









B Arweiniad ar y cwestiwn






	
Mae’r data isod yn dangos yr amser mae’n ei gymryd i gelloedd mewn blaenwreiddyn gyflawni meiosis. Cyfrifwch yr amser cymedrig mae’n ei gymryd i’r celloedd gyflawni meiosis. Rhowch eich ateb i ddau ffigur ystyrlon.







	Cell

	Amser mae’n ei gymryd i gyflawni meiosis / oriau

